
 
Esser sin via 

 
Esser sin via ei ozildi fetg modern. El temps che 
tut va schi spert sperasvi, quei ch'era ier, ei oz gia vargau e 
vegl. Lu enqueran pia ils carstgauns enzatgei auter. Oravontut 
el temps da vacanzas enqueran dabiars in auter contuorn. 
 

Biars fan ina tura a pei, ni semettan sin via cun auto ni aviun. 
Sco detg, igl ir a pei ei daventaus ina pusseivladad nova, 
moderna. Pelegrinar ei zuar ina tradiziun fetg veglia. En mintga 
religiun ei pelegrinar enconuschent ed impurtont. Buca mo per 
la via sut ils peis, mobein era per la via spirtala. 
 

Vegnida fetg enconuschenta els davos onns ei la via da sogn 
Giacun. Atgnamein havein nus vuliu far in viadi a Santiago di 
Compostela, denton pervia da munconza d’ annunzias, havein 
nus stuiu annullar quei viadi. Tuttina meina la via da sogn 
Giacun dil Grischun atras nossas pleivs. Naven da Trin - Conn 
- Laax (caplutta sogn Giacun) – Falera e vinavon a Ladir. 
Bia glieud pren in' etappa ni l'entira via sut ils peis ord divers 
motivs. In motiv ei la spiritualitad. Tgi ch'ei promts, banduna il 
mintgadi per in mument ni per ina spassegiada, ed encuera in 
horizont pli vast. Prender peda per far patratgs sur da Diu, la 
cardientscha ed il mund. Tgi ch'ei aviarts per gudignar ina nova 
profunditad, quel/quella va sin via - ei gia sin via.  
 

En nossa veta stuein nus mintgaton ir en sesez, 
far ina pausa, ruassar,... mo lu sto la via 
continuar! Cun daners ein gie era mo paucs 
cuntents, ni mai cuntents. Ei fuss meglier d’ 
esser mai cuntents cun nies stan dalla 
cardientscha. Da buca vegnir en dubis, mobein 
d'ir vinavon - continuadamein. 

La via ei buc la finamira, mobein, la via ei la via che meina alla 
finamira. Era duront las vacanzas lein ir vinavon nossa via. Per 
quella giavischel bia plascher, legria e bialaura.  
                         Vies sur Peter 
 

 

 
Radunonza generala dalla pleiv da 

Falera 
 
Cumiau dil president Ignaz Cathomen 
 
Nus admettein ad Ignaz Cathomen in 
grond Dieus paghi per siu nunstunclenteivel engaschi en 
nossa pleiv.  
Duront 14 onns ha Ignaz Cathomen tgamunau ils fatgs dalla 
pleiv sco president. Duront quei temps ein numerus projects 
vegni realisai. Denter auter la renovaziun exteriura ed interna 
dalla baselgia parochiala, l’amplificaziun dall’orgla cun in 
secund manual e 5 ulteriurs registers, l’isolaziun dalla 
baselgia ed il niev indrez electronic per reglar il scaldament, 
sco era in niev foll per l’orgla a s. Rumetg.  
Mo era la casa pervenda ei adina puspei vegnida adattada al 
meglier pusseivel entras far midadas vid il baghetg. Il spért 
inovativ dil president ei era semussaus entras la pagina 
d’internet dalla pleiv e pervenda. Quei per menziunar mo 
entgins fatgs. Aunc inagada in grond engraziament  per tut il 
prestau en favur dalla cuminonza e dalla pleiv. 
Nus giavischein ad Ignaz Cathomen tut il bien ed 
oravontut buna sanadad el temps vegnent. 
 
 

Beinvegni al niev president 
Walter Bearth 
Nus gratulein al niev president 
dalla pleiv Walter Bearth per sia 
elecziun e giavischein ad el bia 
plascher, satisfacziun e bien 
success en siu niev uffeci.  
 

La suprastonza dalla pleiv 



Informaziuns per Laax  
 

Communiun dils malsauns:  
                          Mesjamna, ils 14-07-2010 suentermiezdi   
 

Gratulaziun e buns giavischs per nozzas 
Ils 10 da fenadur 2010 festiveschan Seraina Beeli e Franco 
Cathomen lur nozzas. Nus gratulein als nozzadurs e 
giavischein bia cletg, ventira e la protecziun da Diu en Vossa 
veta matrimoniala.  
 
Fiasta dil s. Batten 
Dumengia, ils 11 da fenadur 2010 retscheiva Luca, fegl da 
Armin e Gina Cavelti-Capeder il sogn sacrament dil Batten. 
Cordial beinvegni al niev commember da nossa Baselgia. Nus 
giavischein ad el e sia famiglia la benedicziun da Diu ed il 
sustegn dalla cuminonza dils cartents.  
 
Cordial invit alla Messa alpestra si Nagens 
Dumengia, ils 18 da fenadur 2010 ha 
liug puspei l’usitada Messa alpestra. Il 
survetsch divin entscheiva allas 11.15h 
e vegn embellius cun canzuns dil Chor 
viril. La pusseivladad da carrar a 
Nagens ei dada entras il bus.  
 

En cass da maccort’aura dat la nr. da 
tel. 079 283 45 80 sclariment dallas 07.00 tochen las 09.00h. 
Da maccort'aura ei la messa en baselgia allas 10.15 uras. 
Ulteriurs detagls suondan el Fegl ufficial.  
 

Nus envidein Vus tuts cordialmein a quella sentupada cun Diu 
sut tschiel aviert e giavischein ina sulegliva e legreivla 
dumengia en buna cumpignia.  
 
Ils canasters d'unfrenda raquentan:  Mira informaziun Falera. 
 
Il maletg davontier: La caplutta da sogn Giacun a Laax. 

Informaziuns per Falera  
 

Communiun dils malsauns:  
   Gievgia, ils 08-07-2010 suentermiezdi 
   Gievgia, ils 22-07-2010 suentermiezdi 
 

Nozzas a s. Rumetg 
Nus gratulein als nozzadurs e giavischein bia cletg, ventira e la 
protecziun da Diu en Vossa veta matrimoniala:  
ils 10 da fenadur 2010 a Sabrina Merz e Curdin Fry  
ils 17 da fenadur 2010 a Nina Müssig e Frank Lienhard 
 
Ils canasters d'unfrenda raquentan: 
Mintga dumengia e tier la caschun dallas fiastas mein nus 
canasters d'unfrenda en baselgia da baun tier baun. Gie, nus 
savein, ch'ins duess buca luvrar la dumengia, il di da paus e 
ruaus. Mo nus savessan raquintar dabia ord nossas 
experientschas fatgas duront nos onns en survetsch. Quescher 
ei denton ina caussa da nossa honur. 
Il plan liturgic muossa, cu e pertgei nus rimnein raps en 
baselgia. Nus canasters vulein buca far concurrenzas, perquei 
havein nus quintau ensemen Vossas donaziuns  (Laax e 
Falera):  

• Missiun interna    413.90 
• Solidaritat per mumma ed affon 414.25   
• Caritas GR     280.90 
• Di da suppa           3'101.-- 
• Unfrenda da Cureisma         6'580.40   
• Cristians en tiara sontga         1'407.80 
• Medias dalla Baselgia            252.55 
• Seminari s. Gliezi             318.55 
• Baselgias a Haiti e Chile           491.15 

 

El num dils retscheviders in grond Dieus paghi a Vus tuts per 
Vossa beinvulientscha e generusadad.  

Vos canasters d'unfrenda 

